
壬辰〈成化八年〉

正月星變免慶成宴

二月勑吏部右侍郎葉盛詣陝西延綏寧夏會議邊務兵

部尙書白圭上言虜性桀黠宜勑王越等俟盛至日卽調

甘凉莊浪蘭縣官軍防守要害必須明年二月大舉搜奪

庶收一勞永逸之功請先用軍夫五萬擺堡運粮計可足

半年之費然後選集精兵十萬𥳑命文武重臣充總督總

兵每兵一萬坐營統領者各一人所須馱馬鹿角榨軍器

之類俱宜預備期以十二月啟行　上曰其令盛與越等

計議以聞王越覆奏言虜退日久邊境稍寧宜罷遣休息

上乃召越與盛俱還京○會試天下舉人以禮部左侍郎

兼學士萬安洗馬江朝宗爲考試官取吳寬等二百五十

人廷試賜吳寬劉震李仁傑等進士及第出身有差○擢

陝西左布政使余子俊爲右副都御史廵撫延綏奏築邊

墙設衛學墾屯田事皆悉心經理煥然一新自是榆林遂

爲重鎮雄于諸邊子俊之力也子俊四川人

　〈按延綏目正統中命都督王禎鎮守榆林未城也禎始城榆林及十八寨尙未衛也成化七年置衛八年子俊〉

　〈廣榆林城增三十六營堡請盡釐陝中人有伍藉詭落者及罪謫南戌子孫不能南風土者實榆林衛又擇俊〉

　〈子弟敎之讀書請建學立官師爲弟子員俗初不習藝圃乃求種敎植自是蔬果與內地等凡內邊曠地皆墾〉

　〈爲屯田歲得數萬石又相度邊地每徒行數十里盡得形勢上䟽言陝西有三邊延慶寧夏甘肅三邊之中延〉

--

　〈慶爲內地國初逐出北虜遠遁黃河之外至正統初虜始渡河來犯近邊守臣乃于綠邊立界石創置榆林諸〉

　〈營堡外又築墩臺以瞭望天順以來虜知我東西諸邊各據險以守難以窺伺惟延慶地無險阻可以馳突屢〉

　〈來犯邊掠我邊人以爲鄕道遂知河套所在入屯其中自是虜顧居內而我列屯守反在其外焉䛭于沿邊一〉

　〈帶墩臺空處築墙建堡其舊界石一帶多高山陡崖宜依山形隨地勢或鏟削或累築或挑塹廷引相接以爲〉

　〈邊墙于是東起淸水營紫城砦西至寧夏之花馬池廷褒二千餘里每二三里則爲敵臺砦崖連北不絕又于〉

　〈中空築短墙横一斜二如黻月狀以爲偵彫避箭之所凡爲堡十二崖砦八百有奇墩九十五凡兩月而功畢〉

　〈九邊圖論曰榆林舊治綏德而棄米脂魚河等處于外幾三百里虜輕騎入掠鎮兵出禦之每不及而反虜得〉

　〈投隙焉至是余子俊建議徙鎮榆林城塹山涇谷連墩勾堡横絕河套之口凡千餘里要害旣據內地遂安〉

　〈薛應旂曰白圭搜套之策王越沮泥不行而余子傒修築邊墙之說先後相踵費財何止百萬而浮沙易傾邊〉

　〈墙實未嘗有惟鏟削設險之法庶幾可行耳邊臣屢以築墙爲請朝廷屢發帑金輦載相繼至今竝無一人敢〉

　〈言邊墙虛費者此誠不知其何謂也夫秦築長城今且平漫矣而謂浮沙可以築邊也哉自非躬歷其地者固〉

　〈難與言也〉

四月兵科給事中梁璟等言頃者荆襄盜起　皇上命項

忠往總軍務諭令罔及非辜後賊首王彪就擒盜亦漸息

宜令附籍者聽其生業未附籍者斟酌驅遣忠偏聽檢討

張寬御史劉潔總兵李震等貪利要功所過州縣見今附

籍者不論久近一槩逐之又縱兵驅逼略無紀律以致𡨚

聲震天肝腦塗地比之夷狄侵擾慘酷過之不聽旣而忠

上䟽力辨且乞致仕不允

五月陝西都指揮董縉失機廵撫馬文升械之至京　上

